
Adem biig ka pids yolg tɩ yaa wẽnga, n yɩɩd pʋg ye,
seka Adem biiga, rɩ-bers sẽn na tẽeg a poorã, la sã n
mikame tɩ yaa tɩlae t'a rɩ, bɩ a pʋɩ tãabo, a yembrã
rɩɩb yĩngã, la yembrã yũubã yĩnga, la yembrã yaa a

vʋʋsgã yĩnga

Yii ɑ Al-miƙdɑɑm ɭbn Mɑ'ɑdiy Kɑrib nengẽ, (Wẽnd yɑrd be ɑ yĩngɑ) a yeelame: m wʋma
Wẽnd Tẽn-tʋʋmã (Wẽnd pʋʋsg la A tɩlgr be a yĩnga) t'ɑ yetẽ: «Adem biig ka pids yolg tɩ
yaa wẽnga, n yɩɩd pʋg ye, seka Adem biiga, rɩ-bers sẽn na tẽeg a poorã, la sã n mikame
tɩ yaa tɩlae t'a rɩ, bɩ a pʋɩ tãabo, a yembrã rɩɩb yĩngã, la yembrã yũubã yĩnga, la yembrã

yaa a vʋʋsgã yĩnga».
[Naṣʋn Ṣahɩɩhʋn (Gom-sikdem sẽn manege)] [رواه الإمام أحمد والترمذي والنسائي وابن ماجه]

Nabiyaamã (Wẽnd pʋʋsg la A tɩlgr be a yĩnga) peegda tõnd n tʋgd yẽgr sẽn yaa tɩbgã
(logtoeemdã) yẽgre, yẽ me la gũus-m-meng ninga ninsaal sẽn gũud a laafɩ wã ne bũmb
ningã, yẽ me la rɩɩbã boogre, n rɩt sẽn na yẽd a võorã, la a sẽn na paam pãng n maan a
tʋʋmã, la rɩɩbã sẽn yɩɩd wẽnga yaa pʋga pidbu, bala tεgrã a wata ne bãas b sẽn ka tõe n
bãng a tεka, zem tɩ na n yɩɩ tʋʋlle, maa na n yaoolame, sẽn solge, maa sẽn vẽenege. Rẽ
poorẽ, tɩ Wẽnd Tẽn-tʋʋmã (Wẽnd pʋʋsg la A tɩlgr be a yĩnga) yeele: sã n mikame tɩ ninsaala
yaa tɩlae t'a tεge, bɩ a maan rɩɩbã n zems pʋgã sẽn pʋɩ tãab n yãk yembre, tɩ tãab a yembrã
yaa yũubã, tɩ tãab a yembrã yaa vʋʋsgã, sẽn na yɩl tɩ sesg la namsg la kʋɩɩng ra wa paam-a
ye, t'a wa bas bũmb ning sẽn somb n maane, Wẽnd sẽn maan tɩ yaa tɩlae n rog-a wã a dĩinã
la a dũni wã yεlẽ.

